
e faasoa faamatalaga mo a’oga i le gagana Samoa 

  O le vaiaso na se’i mavae atu i le lua 

aso, sa talimalo ai le UC i se fonotaga 

fa’avaomalo. O le sini, ia fefa’asoa’i  

le ausu’esu’e i gagana i le tulaga o lo 

latou atina’e I lenei taimi.  

   Sa faamaopoopoina lenei faamoe-

moe e le poloketi E Tipu e Rea o le 

A’oga Fa’afaiaoga a le Iunivesite a 

Kenetaperi. Mai itulagi eseese o le 

kelope na malaga mai ai le aufaasoa; 

mai Malta le tasi, mai Texas le isi.   

    O le manulauti o le fonotaga o le 

faasoa o le Atina’e o tomai amata 

(literacy) ma vaega taua e faavae ai 

se a’oga lelei mo le fanau.  

   E sili atu i le 300 le au usufono; o le 

to’atele o i latou o faia’oga mai lava i 

A’oga Amata se’ia oo atu i Iunivesite. 

Sa auai sui o le Ofisa o A’oga ae 

faapea ta’iulu o A’oga a tamaiti Maori 

ma Pasefika i totonu o Niu Sila.  

   O le poroketi National Science A 

Better Start: E tipu e Rea, o se  

su’esue’ga o loo faagasolo, o loo  

mataituina ai le gasologa taua’oga a   

fanau Maori ma Pasefika i le  

 

    Mau le upega o le faasoa a le E Tipu E Rea i le UC Kalaiesetete  

RIPOTI O LE VAIASO FAASOA O LE VAIASO 

O se alaga’oa a le Evaleon e maua        

i le Sei Oriana SSAB i le taulaga a 

Magele, Aukilani, maota Samoa; e 

maua foi i le SSAB i Apia ma lona  

Lala i Amerika Samoa.    

faitautusi  

ma le tusitusi 

i le tau  

amata   

o lo latou 

tuputupu a’e. 

   E 

su’esu’eina 

foi le itu i le 

ola maloloina 

o le fanau e 

ono a’afia ai   

le taumafai 

taua’oga.  

    O tamaiti 

e i totonu o 

A’oga  

Amata e oo atu i le ulua’i vasega o le  

Tulagalua o loo taula’i i ai le sailiga.  

    O le tapu’eina o le olaga a’oga   

e tele ma anoanoa’i vaega o loo a’afia 

ai, e iai le ola maloloina. 

    O le feau sa autasia ai le fono, e 

taua fanau, matua ma o latou  

siosiomaga i soo se su’esu’ega e faia.  

  Saunoa Fuetanoa Kose e faamanatu  

 Te Taumatua Lynne-Harata Te Aika, Te Runanga o Ngai Tahu;   

 Distinguished. Prof. Niki Davis, Te Whare UC; Dr Daniela Gatt, Malta  

i le ausu’esu’e o loo galulue ma matua  

Pasefika, tautuana e toe fo’i e faasoa i matua 

faai’uga o a latou su’esu’ega.  

   Avea lenei avanoa e faafetaia ai le pulega  

a lenei poloketi, le tamaitai taiulu o le A’oga 

Faafaia’oga a le UC, Polofesa Gail Gillon, 

Polofesa Angus Macfarlane, Polofesa Niki 

Davis; polofesa lagolago, ma le au atoa uma. 

Saili Aukuso.     

    

LOTU A TUPULAGA: A le taulaga a Kalaiesetete. O nisi o talavou talavou ma talavou  

matutua sa auai i le lotu o lenei tausaga; sa faia lea i le falesa Satauro o le Manumalo 



   E taua tele le mautu o le ola 

faaleagaga o se tama ma se teine 

talavou. O le ute lea o le fe’au e 

mafai ona auau mai i saunoaga o le 

lotu a tupulaga sa faia i le falesa o le 

EFKS i Woolston, Kalaiesetete i le 

Aso Sa na se’i mavae.  

    O le lotu o le faa’autama i le ola 

faaleagaga o talavou a Samoa,  

saunoa le ta’ita’i o le sauniga, le 

Toeaina Faatonu ia Tumamā Vili.     

   A mautu le ola faaleagaga o le 

tama ma le teine ona faigofie lea ona 

sagai atu i le olaga ma ona vao 

faafitauli. O nisi o faafitauli e le mafai 

ona taliina e le aganuu Samoa poo le 

a’oga ae na o le lotu e talimana’o.  

   I le itula e fa i le afiafi o le Aso Sa 

ananafi na potopoto ai tupulaga  

talavou a Kalaiesetete, o lena a le 

Perepereane (PIC), le Metotisi,  

Katoliko ma le EFKS, ae faapea foi  

le Worship Centre.   

   O le sini lautele ia maua e talavou 

a Samoa o i le aai se mafutaga e  

faavae ai le fealofani ma le galulue 

faatasi.  

   Ua leva le lotu a tupulaga o  

Kalaiesetete, saunoa mai le toeaina 

faatonu. E manatua suafa e pei o le 

susuga ia Lapana Faletolu, ma isi 

tama ma tina i le galuega, sa latou 

fofoaina mai lenei polokalame. Lenei ua 

avea ma se lotu tausi i tausaga ta’itasi.   

   Sa tofu le autalavou ma se itema e fai 

mo latou sao i le sauniga, o se pese, se 

siva faaleagaga na lelei saunia.   

   Sa faataua i le lauga a le toeaina le ava 

ma le faaaloalo o fanau i matua; ia latou 

iloa e tele ni mea taua o loo nonofo ma 

matua. Ia ‘alo ese i le manatu a mea o 

matua e vaivai le atamai; e le iloa 

Ripoti o le Vaiaso:  

 E le faatauvaa le sao a le lotu i le atina’e o tupulaga i Kalaiesetete   

fa’aaoga le gagana Peretania. Ae lilo ai    

o loo iai i matua le vao tomai ma silafia e 

mafai ona faasoa atu mo so latou lelei.  

    Talu ona faavae mai le lotu o loo  

faaopoopoina pea le numera o talavou e 

auai i le sauniga, o se faailoga lea o le 

gasolo manuia o polokalame faaautalavou 

i totonu o aulotu ta’itasi.  

   Faatasi ma le toeaina faatonu le  

aufaigaluega paia ma faletua; ae faapea le 

autino matutua sa auai foi.  Saili Aukuso 

Autalavou a Sagato Mikaele mai Barbadoes. I le ata le Toeaina Faatonu Tumamā Vili ma le Faletua, ma Patele Paulo Filoialii  

      Autalavou a Sagato Pelenatete mai Hornby o loo alo i la latou siva faaleagaga.   



    O le a le tulaga o le tekonolosi i le a’oa’oina o fanau?  

    “mafaufauga o le vaiaso”   

O se taufaifai i lou tagata lou faatusatusa   
o oe i le isi    Bill Gates, Microsoft 

   O loo vesia le lotoifale o se tasi a’oga  

i Kalaiesetete i lenei taimi.  

   O le mafuaaga, o le mau eseese o 

matua ma le pulega i le auala e ao ona 

uia e le a’oga i lenei taimi o lona atina’e.  

   Ua mafua ai ona ave ese fanau a nisi 

matua ma toe faaulu i isi a’oga. Ua ta’ua 

foi e faapea o le faapogai lea o le  

faamavae o nisi o faia’oga ua loa le 

galulue i le a’oga.  

   I le fatu o le vesiga le fesili poo ai e  

valaauina suiga i totonu o se lotoa a’oga; 

poo le pule ma le komiti faafoe, poo  

matua. Afai foi e aofia vaega uma e tolu, 

e faapefea ona faatino.  

   Fai mai le pulega ua sui le taimi, ma e 

ao foi ona sui le alafua e ta’ita’iina ai  

faiga ina ia ogatasi le futia ma le umele. 

Afai o le futia le taimi a o le umele le 

meafaigaluega e ao la ona o vaavaalua.  

I aso la sa tusitusi i peni maa aso nei ua 

faaaoga aulapa o komepiuta.  

   Ae o loo tautu pea se vasega o matua  

i auala tuai poo faiga ua ta’ua o faiga  

faavae. La lea e to’atele e ilitata i le 

fa’aaoga o ipad ma alasoo televavave i 

totonu o potua’oga. O le manatu o nisi e 

le suia e le ipad le tiute o le faia’oga o le 

a’oa’o le fanau i le faasaga atu sagai mai.  

   E le na o le pau lea o se a’oga, e tele 

foi isi o loo feagai ma sea fetoa’iga o 

taofi.  

  Ua iai ni nai su’esu’ega i totonu lava o 

Niu Sila e faamaonia le uiga masalosalo 

o matua i se aogā o nei meafaigaluega 

fou ua faaofia i totonu o potua’oga. 

  I se tasi su’esu’ega i matua Maori e  

fulisia le taofi e le fesoasoani nei mea i le 

faamautuina o le faitau (literacy) a le  

fanau. Ae iai foi nisi sailiga e lagolagoina 

so latou aogā. E foliga e auau tasi matua 

Maori ma se vasega to’atele o matua  

Pasefika i le taofi o le le aoga.  

  O le fesili e le alofia, O le a le tulaga o le 

tekonolosi i le atina’e o a’oga a le 

lalolagi? Pe tatau ona tuu i le ogatotonu 

pe tuu i luma poo tua foi.  

  E tofu le vasega ma se tali i ai. Muamua 

e iai le matua e naunau i se a’oga paleni 

mo lana tama; lona uiga e le na o le 

tekonolosi ma tomai e fesoota’i i ai a ia 

poto foi i isi mataupu ma tomai. O isi 

matua e una’i le fanau i se agavaa se  

tasi ona maua lea o sina mea e lelei ai  

ae le maua nisi mea aoga.  

   O le tuua’iga malosi i malo i nei aso o lo 

latou ave o le faamuamua i le tekonolosi 

ma le saienisi ae faatauagavale i mataupu 

taule nuu ma faatufugaga e iloa ai taleni  

molia e le 

gagana. 

O le fe’au 

taufaafefe    

mo le  

lumana’i 

o tagata o 

le pulea o 

le lalolagi 

e masini e  

pei ona fa’aata e le aufaiata i ata tifaga.  

   I lo tatou naunau e faafaigofie le olaga  

e ala i masini e tautuaina i tatou, e 

faatelevave le gasologa masani o mea, e 

galo ai ia i tatou ua tatou ofoina atu mea 

aupito taua i mea e leai ni agaga ma ni ola. 

E pei ona molia mai le feau i ni ata, e iai 

aso e fesili ai tagata i masini i se tonu e fai 

auā ua foa’i uma i ai le mafaufau faatagata 

ola i le masini.  

   Ua iai nei ropati tausima’i, ropati  

avetaavale, ropati ave vaalele, sau le aso   

e le toe iai ni foma’i tagata ae fai e foma’i 

masini le galuega. Faapena foi faia’oga.  

Ua valoia e nisi le faaofia o ni faia’oga  

masini i lotoa a’oga i totonu o le isi 10  

tausaga. E iai itu lelei, auā e leai se faia’oga  

masini e faanoi i se gasegase, leai se tuai; 

e le ila foi i ni tala ma ni amio ulavavale a 

tamaiti. A o lona tau, o le tagata ma lona  

tamaliiaga, lona ta’uaogaina, ua le toe iai se 

sogasogā ma se taulagalaga auā ua pule 

aoao le masini.   

   Ina ua faaofi mai le masini fainumera 

(calculator) i totonu o le potua’oga sa iloga 

se suiga i le faatinoga o su’esu’ega, e le  

gata i a’oga a o nofoaga o galuega. O lona 

tau, ua to’atele fanau e le mafai ona fai se  

faaopoopo e aunoa ma le masini.  

   E manatu le faasoa e le tatau ona  

faaogatotonuina le tekonolosi, ae lelei ona 

pu’epu’emaua sona aoga, ma a’oa’oina foi 

le fanau i ni afaina e tula’i mai i lo latou 

fa’aaogaina.  

   O le tala ta’uta’ua i le Tusi Paia e  

faamanatu mai. Ina ua tonu i le Atua e fai le 

tagata i lona faatusa, ona faia lava lea. Ae 

mulimuli ane ua toe salamo ai. E faapena  

la tatou fāiā ma le tekonolosi. Ua tatou 

naunau e fausia ni o tatou faatusa e pei ona 

aumomoo le Atua; ae mulimuli ane ua tatou 

toe pologa ai. E foliga mai o le auala lea  

o loo aga atu i ai le lalolagi.  

OLA 

Faasoa o le Vaiaso:   

O le gagana o fonotaga ma faamasinoga 

e iai le fuaitau lenei; o le mea e fia  

faasa’o.  

  I le feliua’iga o aso e le mafai ona alofia 

suiga i soo se vaega o le soifuaga; e  

amata mai i talitonuga e faavae ai tu 

ma aga a se nuu ma le lalolagi foi. O le 

lave auā ua le toe tasi se fua o le sa’o?  

I aganuu fefiloi e pei o Niu Sila, o le  

sa’o i le isi a o le sese lena i le isi. Pe 

faalelotu pe faalenuu pe faalemalo e leai 

lava ma se sa’o e sili a’e i le isi. O le  

faavae lea o le finau a le faalapotopotoga 

o loo naunau e tavae ese atoa a’oa’oga 

Kerisiano mai totonu o taiala a a’oga a 

le malo.  

   O le sa’o sa fuatia ai le amio a fanau 

a’oga i le 19 seneturi ua le toe sa’o i le 

fua a le 21 seneturi mo isi. O le faumalo 

a le Kerisiano sa fua i ai le amio (ma  

foliga e iloa ai) i na tupulaga ua tauau e 

mou atu ma suia e isi foi amio ma foliga.  

   E iai se a’oga i Niu Sila ua faataga le 

fai o ’ava a tamaiti a’oga, ua aga’i ina  

lafoa’i le tu masani o le fai o togiga e 

faalaugatasia ai le fanau uma. Ua pule 

le tamaitiiti i ana tifiga. A faalala atu e 

le a’oga le tulafono ae faalala mai e 

matua aiatatau a fanau i lalo o le 

tulafono.  

    O a’u le isi tagata e le fiafia i le mapo 

tulafono e toe ina le manava ai se isi,  

ae ou te lagolagoina pea le iai o tulafono; 

ma a’oa’oina foi le fanau ia latou  

usita’ia. Aisea? Auā o le faavae lea o se 

olaga faatagatanuu lelei, e le avea le 

sa’olotoga ma aia tatau ma ni faanoi o le 

ola faaletaupulea.   

    O le mea lea na tupu mai i Tauranga 

e faigata ona talia ona o si tama na  

aafia e ma’i. Ae o se ata lena o suiga i 

uiga faasilisili a nei tupulaga. E lelei le 

malosi, maumea, talavou ae leaga le 

ma’i, tino vaivai, mativa ma le matua.  

O ni taofi nei o loo fa’aaoga e pisinisi  

faioloa i nei aso e faatau atu ai a latou 

oloa. Ona faapea lea o fanau o mea sili 

ia i le olaga.  

   I malo komunisi e mamalu tulafono 

auā e fefefe i faasalaga. E afua ai ni  

sosaiete malu puipui ma saogalemu mo 

fanau. I isi itumalo o Saina a soli e 

fanau le tulafono e togisala foi matua.  

Pei lava o le faiga a Samoa i lana  

faamatai. Auā e sili le tiga o le sala o le 

māsiasi o le matua i lo se isi mea.   

   Le tioa a faaoolima nisi faia’oga ona 

ua le lavavā tatali amioga a nisi fanau.  

Ae avatu  iina mo sau faalautelega o lenei 

mataupu. Manuia.   
      

O mea e fia 

faasa’o; a o le sa’o 

a ai e faasa’o ai? 

ese.  O le toto ua pupuna a’e i luga mai 

totonu o le tafu’e e pei o le toto o se  

tagata. Ua lilofia ai le tafu’e atoa.      

  Ua fe’ei tamaiti ma fafine ma tamomo’e 

i o latou fale.  E le i leva lava ae fepasia’i 

le tala i vaifale o le aai ua maliu le 

toeaina na faia le tonu e tatu’u le Pua.  

Na oso lona ma’i ma maliu ai. Ua lagona le 

popole ma le atuatuvale tele i tagata 

uma. E manatu nisi ua sese le faai’uga a 

matai ua fai.      

    Ina ua fo’i mai aitu i le afiafi ma latou 

iloa le mea ua tupu, ona feita tele ai lea 

o i latou. Ua latou faavave atu nei e saili 

taulele’a na faia lenei mea i lo latou   

apitaga. O la latou auala o le sosogiina 

lea o i latou, auā o loo pipi’i ai pea le  

manogi o le pua i o latou tino. Na maua i 

latou uma ma fasiotia.         

    O le i’uga lea o le tala i le nuu o   

Sasavaimuli. E le i toe nonofo ai nisi. O 

tagata na totoe ua sosola ese ma o atu   

i le nonofo i isi nuu.       

    Ona tuufua ai lea o le aai, ua leai se 

tasi e toe faalatalata i ai. Ua avea nei ma 

nuu o aitu. A oo i po e oso ai le masina, 

ona faalogoina lea e tagata ni leo e fe’ei 

ma uio mai i uta. Fai mai tagata matutua 

o aitu o le pua, o loo fetagisi, ona o le 

mea ua tupu i la latou la’au faapelepele. 

 

Ua leva le tala, faamau e Misi Tana i lana tusi, sa faamatala  

i ai e le toeaina o Maulolo o Afega. E molimau le toeaina  

o Faasina Tuiga o Vailuutai sa faalogo i ai i ona matua o 

faamatala. Toe faamatala e le OLA.     

tagata e faia se amio faaletaupulea e 

vave ona fasi e aitu ma i’u fo’i ina 

maliu ai. O le mea lea na fefefe tele 

ai tagata i le Pua, tainane ona foliga 

matagofie ma le faatosina i taimi e 

fua tetele mai ai.     

   I le puipuia o i latou mai aitu, na fai 

nei e  matai ni tulafono se tele. 

Fa’ata’ita’iga, e le tatau ona so’ona  

pisa i totonu o le aai, e le tatau ona 

galulue umi ia latou faato’aga ae  

tatau ona vave mai i o latou fale a o 

le i tagi alise i le afiafi. Auā a maua 

mai e aitu le tagata faiaga, e iloga  

lona faasalaga.      

   I le tasi la aso na fono ai matai o le 

nuu. Ua latou talanoa taumumusu i se 

faiga e tutuli ese ai nei aitu, ma  

faasao ai i latou mai le pule a nei  

agaga leaga.  

   Ona faapea lea le tala a se tasi 

toeaina matua lava, ‘E mafai lava ona 

tatou tutulia ese nei aitu. E pei lava 

aitu o ni pi poo ni lagomeli i se 

faamoega, a aveese le faamoega, ona 

o fo’i lea e su’e se faamoega fou i se 

isi mea e mau ai.’      

   Ua maua nei le tonu, o le a o e 

tatu’u le pua i le taeao, pe a o aitu e 

tafafao.  Ua totofi nei ni taulele’a 

malolosi o le aumaga e faia le galuega, 

ma a o le i tafa ata o le taeao e sosoo 

ai, ina ua felelei ese agaga o aitu mai 

le Pua, na amata loa le fe’au a i latou 

ua tofia.      

   Ua ta faamatogi le tafu’e o le la’au 

ia latou to’i ma’a ma’ai. E le i leva lava 

ae pa’u ifo le uluulu tele o le la’au.     

Na motu ese le ‘ogala’au mai le tafu’e 

ma va’aia nei e tagata se mea uiga 

 I se tasi o laufanua gatasi i ga’uta 

o le nuu o Vailuutai ua sosolo ai le 

fue, e maua i ai e tagata ni 

tulagafale tuai i lalo ifo. O paepae 

nei o ni fale Samoa anamua, o  

faailoga o se nuu sa nonofo ai  

tagata i ni aso ua leva lava. Fai mai 

tagata matutua o Vailuutai o le nuu 

lea sa iloa i le igoa o Sasavaimuli.   

   E faapea le tala, o le nuu o  

Sasavaimuli o se tasi o nuu  

matagofie ae tu a uta. E tusa ma se 

luaselau tagata, o tagata matutua 

ma tamaiti sa ola fiafia ai, e pei  

lava o aga i soo se nuu Samoa  

anamua.      

   O le mea sa le i iloa e tamaiti laiti 

o Sasavaimuli, o lo latou nuu o loo 

tu tonu lava i luga o le fanua e pulea 

e aitu. O le igoa o le fanua o Le Pua. 

E mafua le igoa ona o se pua sa tu 

ai i le ogatotonu o le aai.  Fai mai e 

iai le masina e fua feti’iti’i ai le pua 

ma pua’iina atu lona sasala i le nuu 

atoa.      

    Ae iai le mea lilo ma le mata’utia 

i tua o lena sasala matagofie. Afai 

e te so’ona manavaina e i’u ina e ma’i 

ma e oti ai. Auā o le manogi o le pua 

e mafua mai i aitu.  O i latou nei e 

pulea le fanua, a o le Pua o lo latou 

nofoaga e malolo ai. Na faaigoa e 

tagata o le nuu o le fale o aitu.  

   E leai se tagata e fia soso i ai, 

tainane lona matagofie mai. Aua ua 

iloa lava le mea e i’u i ai. Na o le pau 

lea o le pua i Samoa e le tauina. A 

iai fo’i se tagata na te faaaoga se 

fua o le pua e lelea ane, e vave ona 

ma’i ma i’u ai ina oti. A iai fo’i se  

O NI TAOFI FAASAMOA I AITU 

 

O Sa o Aitu 
 

1. E sa ona tusi lou lima i se fanuaoti 

2. E sa ona e mapu i le po 

3. E sa ona e tilotilo i se fa’ata i le po 

4. E sa ona e tufi popo i le po 

5. E sa ona fealua’i se failele na o ia i le 

po, pe nofo na o ia   

6. E sa ona selu lou lauulu i le po 

7. E sa le pisa i le po  

8. Ae mafai ona e tuli ese le aitu pe a 

        e palauvale leotele i ai.  

OLA ITULAU 4              30 OKETOPA 2017 LOMIGA 33 

Laufatu Samoa Laufatu Samoa 
 O le nuu na leiloa 

O se tala taufaafefe o le Halloween  



  

 
    03 
1842 Fasiotia a’oa’o Samoa o 
Lasalo ma Taniela i le motu o 
Paine, Niu Kaletonia  
 
1893 Avea Henry Clay Ide ma 
faamasino sili 
 
1897 Tuua Apia e le konesula 
Amerika William Churchill 3 
 
1903 Faavae le uluai falemeli 
faaitumalo i Mulifanua 
 
1928 Fau se faavae fou a le 
Ekalesia Samoa LMS 
 
    04 
1910 Maua molimau o le manu 
ainiu i le taulaga i Apia 
 
1954 Maliu  
le faletua o 
le kovana  
Siamani,  
Johanna 
Solf, i  
Bavaria,  
i Siamani 

       ITULAU  5 

“Ne’i mea ane ua galo” 

  
     29 OKT 
1997  Solo tetee o le igoa Mau 
a Tumua ma Pule i le VAGST 
   
     30 
1860 Taunuu misionare Misi 
Palauni o le Uesiliana i Samoa  
 
1946 Fono le ta’ita’i o le malo 
Voelcker ma le Fono i le 
mataupu i le tausia e Malo 
Aufaatasi 
 
     31 
1990 Filifili Samoa pe palota 
le 21; lagolagoina  
 
2005 Amata tautua Polyne-
sian Blue        
 
   01 NOV 
1837 Auina ni a’oa’o i Manu’a 
e le misiona LMS 
 
                        02     
1865 Tuua Samoa e Misi 
Taiseni o le Uesiliana 

              Oketopa i le Tala Faasolo o Niu Sila 

           O LOU TALA                      

APIA 1830 

29 Oke 1894. Tu’ia le SS Wairarapa,  

121 malelemo ai  

30 Oke 1865. Faavae Faamasinoga o  

Fanua, faamalosia ai le faatau atu o        

fanua Maori i Papalagi 

31 Oke 2015. Malo le Olopeleki i le  

Ipu Lalolagi; ma puipuia lona tulaga 

Malua ma Piula o ulua’i nofoaga na 
faafailele ai tomai i le poto salalau e 
ala i faifeau tausinuu. O ia taimi, o le 
faife’au o le faia’oga, o le faia’oga o le 

faife’au, e le mavavaea. E mulimuli Malifa ma le 
malo a ua mautu le faavae o tomai faitau mo 
Samoa ma ona ta’ita’i, e ala i le feau  na faataoto 
e le Lotu. Ae le na o misionare Europa na faisao, 
sa filo ai fo’i ma isi o le toto Polenisia e iai alii 
Rarotoga, Toga ma Tahiti. O i latou nei na 
a’oa’oina e misionare ma avea fo’i ma ni faia’oga  
i o latou nuu ma tagata. Mulimuli ane malaga 
mai nisi i Samoa ma galulue ai fo’i i le atia’eina o 
o tatou tagata. O le tasi o le alii Rarotoga o  
Ta’uga sa galue i Manu’a mo se 32 tausaga. O ia 
ma lona to’alua o Gapoko Terei na galulue 
punoua’i i le faiva faia’oga, e ese mai i o la tiute o 
ni leoleo mamoe i le faaleagaga. E tele tala i lenei 
a’oa’o i lona ma’elega i lana galuega. Sa fai sana 
api faamau e tusi ai mea tutupu mai lea aso i lea 
aso. E aga’i mai Ta’uga i Samoa ae o ese fo’i a 
tatou a’oa’o (misionare) mai laufanua ma aga atu 
e galulue i isi nuu. E iai alii e to’alua o Lasalo 
mai Apolima ma Taniela mai Tutuila sa tofia e 
galulue i le motu o Eromaga. Na agaleagaina e 
tagata o lea motu ma toe ofo atu ai e galulue i le 
Motu o Paina i Niu Kaletonia. O ina na maliliu  
ai i le pule a le alii sili o lea motu. Ua atoa ai le 
175 tausaga i lenei vaiaso o le mea na tupu i alii 
a’oa’o tala’i. I lenei vaitau faamanatu o faia’oga, 
tatou te manatua i latou uma, faatasi ma a tatou 
faife’au ma faletua ua muamua atu, o e sa avea 
ma o tatou ulua’i faia’oga. O le aso 5 Novema 
2017 e faamanatu ai e le lalolagi ana faia’oga.     

O  



OLA  ITULAU 6 

          ATI A’E UPU:      

tauava (veape, Pratt). E ta’ita’i atu se vaa i le gutu o le ava e aga’i i le 
vasa; e faatonu ala i le faiga o se galuega; e faata’ita’i le faiga o se  
fe’au i se tasi. Soa Peretania—to pilot, show. Sa tauava e le tama’i vaa 
le vaatele i le vasa. tauavamea (veape) e amata mea, e mua’i tapena  

PASI ATU LA 

TATOU PULETINI  

I LE TOU A’OGA,  

AIGA, LOU TUAOI, 

AU UO, E AOGĀ MO 

LE FANAU A’OGA 

 
Igoa: Bill Gates 

Aso Fanau: 28 Oketopa 1955 

Ausiga: o le na faa’autama i le 

Polokalame Microsoft o loo ua  

gaoioi ai nei le lalolagi 

Fetu: Akarava 
 

 

I nei aso ua tatou sa’oloto i le 

fa’aaogaina o nisi o meafaigaluega 

faatekonolosi e pei o ni mea taatitia solo; ae a aunoa ma na 

mea e le faigofie le olaga– pe faapea foi ua soona faigofie. E iai 

le polokalame o le Microsoft, avea ma totoga taatele o le tele  

o masini komepiuta a le lalolagi. A o lumana’i le Microsoft sa 

faalagolago le lalolagi i le masini lomitusi ma le aga masani o 

le tusitusi. Na suia uma lea i le ma’ema’e o le alii Amerika o 

Bill Gates ma lana uo o Paul Allen, ina ua faavae la la pisinisi  

ma auala ai le fausia o se polokalame e talia nei mana’oga. E 

masani ona ta’u le suafa o Bill Gates e nisi e fai ma faaa’oa’o  

o se tagata e iai le taleni e o faatasi ma le to’aga e atia’e. E  

moni sa i Harvard ae lei uma le a’oga, ina ua tonu e faatu la la 

pisinisi ma lana uo. Taimi nei o ia se tasi o Samaria Agalelei 

iloga, lagolagoina nisi o toomaga ma su’esu’ega i fofo o ma’i 

ma faafitauli a le lalolagi. E $88 piliona lona tamaoaiga.   

     www.ola888.com  

Otootoga 

 

 POLE MA PAPA 

Papa, o le a 
le fofo faa– 
Samoa o le  
ulavale? 

 O le fofo lava 
ia a Samoa  
o le saasaa 
i ai o le faguu 
 
 

Fana le vae o se tama ma’i 

Ua i lima nei o leoleo le 

mataupu i se tama a’oga  

na fana e nisi tama a’oga a 

se a’oga i Tauranga. I ripoti 

o le mea na tupu e faapea 

na taofiofi e isi tama le na 

aafia ae fana e se isi lona 

vae i se fana o le ituaiga o le BB. O fana nei 

(ata) e foliga lava i se fana mao’i e gaoioi i le 

malosi o le ’ea, ma e faaaoga e leoleo e pao 

ai le vaogata o nisi. Peita’i e to’atele foi ua 

maliliu ai.  O le na aafia o se tama, e maua  

i le Asberger Syndrome. O lona tausaga 

muamua i le kolisi. O le a’oga a Tama o 

Tauranga na tupu ai.  
 
Su’esu’e se sui pule i Nelesoni 

O loo tau saili le sa’o o le tuua’iga i se sui  

pule a le kolisi a tama i Nelesoni. Ua  

tuua’iina le suipule i lona motoina o le gutu 

o se tasi tama a’oga; o se tuua’iga o loo 

te’ena e le sui pule. Na mafua le mataupu 

ina ua toso i lalo le ofuvae o le sui pule e se 

tasi tama a’oga. O le aso lea sa fai ai se  

a’oga pese ma faapea ona fai ai le tosoga 

ofuvae pei se taaloga, ma lavea atu ai ma le 

sui pule o loo pito i luma. Tauto le sui pule 

na palauvale i le tama ae lei oo i ai lona  

lima. Ua faate’a le alii ulavale mai le  

nofotumau a o loo a’oga pea.     

 

Fanau i le laumeavale 

E 90,000 le aofa’i o talavou, 15 i le 24  

tausaga e le o toe a’o’oga, e le o iai foi i ni  

toleniga e tapena ai mo le olaga faigaluega. 

Ua na o le feofeoa’i ma e ono faatusa i le 

laumea toli e le savili e au ina otaotā ai 

lumafale o se atunuu. O le vaega lenei e  

tatau ona ave i ai le faamuamua a le malo 

fou, saunoa le aufaitio. O le popolega o nisi 

faia’oga o le ave i ai o le alauni e pei ona 

folafola e le Leipa, e le o se fofo moni lea o le 

faafitauli. O le faafitauli o le leai o ni tomai 

e agavaa ai mo galuega o loo mana’omia i 

lenei lava taimi. O se lu’i lea mo le malo fou.  

Ioe, pe a 

uma lena  

ona sasa 

  

 

 


